
Brihat-Jabala Upanishad

ப்³ரு’ஹஜ்ஜாபா³லோபநிஷத்

யஜ்ஜ்ஞாநாக்³நி:ஸ்வாதிரிக்தப்⁴ரமம் ப⁴ஸ்ம கரோதி தத் ।
ப்³ரு’ஹஜ்ஜாபா³லநிக³மஶிரோவேத்³யமஹம் மஹ: ॥
ௐ ப⁴த்³ரம் கர்ணேபி: ⁴ ஶ‍்ரு’ணுயாம தே³வா: । ப⁴த்³ரம்
பஶ்யேமாக்ஷபி⁴ர்யஜத்ரா: ।
ஸ்தி²ரைரங்கை³ஸ்துஷ்டுவாꣳஸஸ்தநூபி: ⁴ । வ்யஶேம தே³வஹிதம்
யதா³யு: ॥
ஸ்வஸ்தி ந இந்த்³ரோ வ்ரு’த்³த⁴ஶ்ரவா: । ஸ்வஸ்தி ந: பூஷா விஶ்வவேதா:³ ।
ஸ்வஸ்தி நஸ்தார்க்ஷ்யோ அரிஷ்டநேமி: । ஸ்வஸ்தி நோ ப்³ரு’ஹஸ்பதிர்த³தா⁴து ॥
ௐ ஶாந்தி: ஶாந்தி: ஶாந்தி: ॥
ௐ ஆபோ வா இத³மஸத்ஸலிலமேவ । ஸ ப்ரஜாபதிரேக: புஷ்கரபர்ணே
ஸமப⁴வத் ।
தஸ்யாந்தர்மநஸி காம:ஸமவர்தத இத³ம் ஸ்ரு’ஜேயமிதி ।
தஸ்மாத்³யத்புருஷோ
மநஸாபி⁴க³ச்ச²தி । தத்³வாசா வத³தி । தத்கர்மணா கரோதி ।
ததே³ஷாப்⁴யநூக்தா ।
காமஸ்தத³க்³ரே ஸமவர்ததாதி⁴ । மநஸோ ரேத: ப்ரத²மம் யதா³ஸீத் ।
ஸதோ ப³ந்து⁴மஸதி நிரவிந்த³ந் । ஹ்ரு’தி³ ப்ரதீஷ்யா கவயோ
மநீஷேதி ।
உபைநம் தது³பநமதி । யத்காமோ ப⁴வதி । ய ஏவம் வேத³ । ஸ
தபோऽதப்யத ।
ஸ தபஸ்தப்த்வா । ஸ ஏதம் பு⁴ஸுண்ட:³ காலாக்³நிருத்³ரமக³மதா³க³த்ய போ⁴
விபூ⁴தேர்மாஹாத்ம்யம் ப்³ரூஹீதி ததே²தி ப்ரத்யவோசத்³பு⁴ஸுண்ட³ம்
வக்ஷ்யமாணம் கிமிதி
விபூ⁴திருத்³ராக்ஷயோர்மாஹாத்ம்யம் ப³பா⁴ணேதி ஆதா³வேவ பைப்பலாதே³ந
ஸஹோக்தமிதி

ப்³ரு’ஹஜ்ஜாபா³லோபநிஷத்

தத்ப²லஶ்ருதிரிதி தஸ்யோர்த்⁴வம் கிம் வதா³மேதி ।
ப்³ரு’ஹஜ்ஜாபா³லாபி⁴தா⁴ம் முக்திஶ்ருதிம்
மமோபதே³ஶம் குருஷ்வேதி । ௐ ததே³தி । ஸத்³யோஜாதாத்ப்ரு’தி²வீ ।
தஸ்யா:ஸ்யாந்நிவ்ரு’த்தி: ।
தஸ்யா: கபிலவர்ணாநந்தா³ । தத்³கோ³மயேந விபூ⁴திர்ஜாதா ।
வாமதே³வாது³த³கம் ।
தஸ்மாத்ப்ரதிஷ்டா² । தஸ்யா: க்ரு’ஷ்ணவர்ணாப⁴த்³ரா । தத்³கோ³மயேந
ப⁴ஸிதம் ஜாதம் ।
அகோ⁴ராத்³வஹ்நி: । தஸ்மாத்³வித்³யா । தஸ்யா ரக்தவர்ணா ஸுரபி: ⁴ ।
தத்³கோ³மயேந ப⁴ஸ்ம ஜாதம் ।
தத்புருஷாத்³வாயு: । தஸ்மாச்சா²ந்தி: । தஸ்யா: ஶ்வேதவர்ணா
ஸுஶீலா । தஸ்யா
கோ³மயேந க்ஷாரம் ஜாதம் । ஈஶாநாதா³காஶம் ।
தஸ்மாச்சா²ந்த்யதீதா ।
தஸ்யாஶ்சித்ரவர்ணா ஸுமநா: । தத்³கோ³மயேந ரக்ஷா ஜாதா ।
விபூ⁴திர்ப⁴ஸிதம் ப⁴ஸ்ம
க்ஷாரம் ரக்ஷேதி ப⁴ஸ்மநோ ப⁴வந்தி பஞ்ச நாமாநி ।
பஞ்சபி⁴ர்நாமபி⁴ர்ப்⁴ரு’ஶமைஶ்வர்யகாரணாத்³பூ⁴தி: । ப⁴ஸ்ம
ஸர்வாக⁴ப⁴க்ஷணாத் ।
பா⁴ஸநாத்³ப⁴ஸிதம் । க்ஷாரணதா³பதா³ம் க்ஷாரம் ।
பூ⁴தப்ரேதபிஶாசப்³ரஹ்மராக்ஷஸாபஸ்மாரப⁴வபீ⁴திப்⁴யோऽபி⁴ரக்ஷண
அத்³ரக்ஷேதி ॥
ப்ரத²மம் ப்³ராஹ்மணம் ॥ 1॥
அத² பு⁴ஸுண்ட:³ காலாக்³நிருத்³ரமக்³நீஷோமாத்மகம் ப⁴ஸ்மஸ்நாநவிதி⁴ம்
பப்ரச்ச² ।
அக்³நிர்யதை²கோ பு⁴வநம் ப்ரவிஷ்டோ ரூபம் ரூபம் ப்ரதிரூபோ ப³பூ⁴வ ।
ஏகம் ப⁴ஸ்ம ஸர்வபூ⁴தாந்தராத்மா ரூபம் ரூபம் ப்ரதிரூபோ
ப³ஹிஶ்ச ॥
அக்³நீஷோமாத்மகம் விஶ்வமித்யக்³நிராசக்ஷதே ।
ரௌத்³ரீ கோ⁴ரா யா தைஜஸீ தநூ: । ஸோம: ஶக்த்யம்ரு’தமய:
ஶக்திகரீ தநூ: ।

அம்ரு’தம் யத்ப்ரதிஷ்டா²ஸா தேஜோவித்³யாகலா ஸ்வயம் ।
ஸ்தூ²லஸூக்ஷ்மேஷு பூ⁴தேஷு ஸ ஏவ ரஸதேஜஸீ ॥ 1॥
த்³விவிதா⁴ தேஜஸோ வ்ரு’த்தி:ஸூர்யாத்மா சாநலாத்மிகா ।
ததை²வ ரஸஶக்திஶ்ச ஸோமாத்மா சாநலாத்மிகா ॥ 2॥
வைத்³யுதா³தி³மயம் தேஜோ மது⁴ராதி³மயோ ரஸ: ।
தேஜோரஸவிபே⁴தை³ஸ்து வ்ரு’த்தமேதச்சராசரம் ॥ 3॥
அக்³நேரம்ரு’தநிஷ்பத்திரம்ரு’தேநாக்³நிரேத⁴தே ।
அத ஏவ ஹவி: க்ல்ரு’ப்தமக்³நீஷோமாத்மகம் ஜக³த் ॥ 4॥
ஊர்த்⁴வஶக்திமயம் ஸோம அதோ⁴ஶக்திமயோऽநல: ।
தாப்⁴யாம் ஸம்புடிதஸ்தஸ்மாச்ச²ஶ்வத்³விஶ்வமித³ம் ஜக³த் ॥ 5॥
அக்³நேரூர்த்⁴வம் ப⁴வத்யேஷா யாவத்ஸௌம்யம் பராம்ரு’தம் ।
யாவத³க்³ந்யாத்மகம் ஸௌம்யமம்ரு’தம் விஸ்ரு’த்யத: ⁴ ॥ 6॥
அத ஏவ ஹி காலாக்³நிரத⁴ஸ்தாச்ச²க்திரூர்த்⁴வகா³ ।
யாவதா³த³ஹநஶ்சோர்த்⁴வமத⁴ஸ்தாத்பாவநம் ப⁴வேத் ॥ 7॥
ஆதா⁴ரஶக்த்யாவத்⁴ரு’த: காலாக்³நிரயமூர்த்⁴வக:³ ।
ததை²வ நிம்நக:³ ஸோம: ஶிவஶக்திபதா³ஸ்பத:³ ॥ 8॥
ஶிவஶ்சோர்த்⁴வமய: ஶக்திரூர்த்⁴வஶக்திமய: ஶிவ: ।
ததி³த்த²ம் ஶிவஶக்திப்⁴யாம் நாவ்யாப்தமிஹ கிஞ்சந ॥ 9॥
அஸக்ரு’ச்சாக்³நிநா த³க்³த⁴ம் ஜக³த்தத்³ப⁴ஸ்மஸாத்க்ரு’தம் ।
அக்³நேர்வீர்யமித³ம் ப்ராஹுஸ்தத்³வீர்யம் ப⁴ஸ்ம யத்தத: ॥ 10॥
யஶ்சேத்த²ம் ப⁴ஸ்மஸத்³பா⁴வம் ஜ்ஞாத்வாபி⁴ஸ்நாதி ப⁴ஸ்மநா ।
அக்³நிரித்யாதி³பி⁴ர்மந்த்ரைர்த³க்³த⁴பாப:ஸ உச்யதே ॥ 11॥
அக்³நேர்வீர்யம் ச தத்³ப⁴ஸ்ம ஸோமேநாப்லாவிதம் புந: ।
அயோக³யுக்த்யா ப்ரக்ரு’தேரதி⁴காராய கல்பதே ॥ 12॥
யோக³யுக்த்யா து தத்³ப⁴ஸ்ம ப்லாவ்யமாநம் ஸமந்தத: ।
ஶாக்தேநாம்ரு’தவர்ஷேண ஹ்யதி⁴காராந்நிவர்ததே ॥ 13॥
அதோ ம்ரு’த்யுஞ்ஜயாயேத்த²மம்ரு’தப்லாவநம் ஸதாம் ।
ஶிவஶக்த்யம்ரு’தஸ்பர்ஶே லப்³த⁴ ஏவ குதோ ம்ரு’தி: ॥ 14॥

யோ வேத³ க³ஹநம் கு³ஹ்யம் பாவநம் ச ததோ²தி³தம் ।
அக்³நீஷோமபுடம் க்ரு’த்வா ந ஸ பூ⁴யோऽபி⁴ஜாயதே ॥ 15॥
ஶிவாக்³நிநா தநும் த³க்³த்⁴வா ஶக்திஸோமாம்ரு’தேந ய: ।
ப்லாவயேத்³யோக³மார்கே³ண ஸோऽம்ரு’தத்வாய கல்பதே ஸோऽம்ரு’த்வாய கல்பத
இதி ॥ 16॥
த்³விதீயம் ப்³ராஹ்மணம் ॥ 2॥
அத² பு⁴ஸுண்ட:³ காலாக்³நிருத்³ரம் விபூ⁴தியோக³மநுப்³ரூஹீதி ஹோவாச
விகடாங்கா³முந்மத்தாம் மஹாக²லாம் மலிநாமஶிவாதி³சிஹ்நாந்விதாம்
புநர்தே⁴நும் க்ரு’ஶாங்கா³ம் வத்ஸஹீநாமஶாந்தாமது³க்⁴த⁴தோ³ஹிநீம்
நிரிந்த்³ரியாம் ஜக்³த⁴த்ரு’ணாம் கேஶசேலாஸ்தி²ப⁴க்ஷிணீம் ஸந்தி⁴நீம்
நவப்ரஸூதாம் ரோகா³ர்தாம் கா³ம் விஹாய
ப்ரஶஸ்தகோ³மயமாஹரேத்³கோ³மயம் ஸ்வஸ்த²ம் க்³ராஹ்யம் ஶுபே⁴ ஸ்தா²நே வா
பதிதமபரித்யஜ்யாத ஊர்த்⁴வம் மர்த³யேத்³க³வ்யேந கோ³மயக்³ரஹணம் கபிலா
வா த⁴வளா வா அலாபே⁴ தத³ந்யா கௌ:³ஸ்யாத்³தோ³ஷவர்ஜிதா
கபிலாகோ³ர்ப⁴ஸ்மோக்தம் லப்³த⁴ம் கோ³ப⁴ஸ்ம நோ சேத³ந்யகோ³க்ஷாரம் யத்ர
க்வாபி ஸ்தி²தம் ச யத்தந்ந ஹி தா⁴ர்யம் ஸம்ஸ்காரஸஹிதம்
தா⁴ர்யம் ।
தத்ரைதே ஶ்லோகா ப⁴வந்தி ।
வித்³யாஶக்தி:ஸமஸ்தாநாம் ஶக்திரித்யபி⁴தீ⁴யதே ।
கு³ணத்ரயாஶ்ரயா வித்³யா ஸா வித்³யா ச ததா³ஶ்ரயா ॥ 1॥
கு³ணத்ரயமித³ம் தே⁴நுர்வித்³யாபூ⁴த்³கோ³மயம் ஶுப⁴ம் ।
மூத்ரம் சோபநிஷத்ப்ரோக்தம் குர்யாத்³ப⁴ஸ்ம தத: பரம் ॥
வத்ஸஸ்து ஸ்ம்ரு’தயஶ்சாஸ்ய தத்ஸம்பூ⁴தம் து கோ³மயம் ।
ஆகா³வ இதி மந்த்ரேண தே⁴நும் தத்ராபி⁴மந்த்ரயேத் ॥ 3॥
கா³வோ ப⁴க³ கா³வோ இதி ப்ராஶயேத்தர்பணம் ஜலம் ।
உபோஷ்ய ச சதுர்த³ஶ்யாம் ஶுக்லே க்ரு’ஷ்ணேऽத²வா வ்ரதீ ॥ 4॥
பரேத்³யு: ப்ராதருத்தா²ய ஶுசிர்பூ⁴த்வா ஸமாஹித: ।
க்ரு’தஸ்நாநோ தௌ⁴தவஸ்த்ர: பயோர்த⁴ம் ச ஸ்ரு’ஜேச்ச கா³ம் ॥ 5॥

உத்தா²ப்ய கா³ம் ப்ரயத்நேந கா³யத்ர்யா மூத்ரமாஹரேத் ।
ஸௌவர்ணே ராஜதே தாம்ரே தா⁴ரயேந்ம்ரு’ண்மயே க⁴டே ॥ 6॥
பௌஷ்கரேऽத² பலாஶே வா பாத்ரே கோ³ஶ‍்ரு’ங்க³ ஏவ வா ।
ஆத³தீ⁴த ஹி கோ³மூத்ரம் க³ந்த⁴த்³வாரேதி கோ³மயம் ॥ 7॥
அபூ⁴மிபாதம் க்³ரு’ஹ்ணீயாத்பாத்ரே பூர்வோதி³தே க்³ரு’ஹீ ।
கோ³மயம் ஶோத⁴யேத்³வித்³வாந்ஶ்ரீர்மே ப⁴ஜதுமந்த்ரத: ॥ 8॥
அலக்ஷ்மீர்ம இதி மந்த்ரேண கோ³மயம் தா⁴ந்யவர்ஜிதம் ।
ஸந்த்வாஸிஞ்சாமி மந்த்ரேண கோ³மயே க்ஷிபேத் ॥ 9॥
பஞ்சாநாம் த்விதி மந்த்ரேண பிண்டா³நாம் ச சதுர்த³ஶ ।
குர்யாத்ஸம்ஶோத்⁴ய கிரணை: ஸௌரகைராஹரேத்தத: ॥ 10॥
நித³த்⁴யாத³த² பூர்வோக்தபாத்ரே கோ³மயபிண்ட³காந் ।
ஸ்வக்³ரு’ஹ்யோக்தவிதா⁴நேந ப்ரதிஷ்டா²ப்யாக்³நிமீஜயேத் ॥ 11॥
பிண்டா³ம்ஶ்ச நிக்ஷிபேத்தத்ர ஆத்³யந்தம் ப்ரணவேந து ।
ஷட³க்ஷரஸ்ய ஸூக்தஸ்ய வ்யாக்ரு’தஸ்ய ததா²க்ஷரை: ॥ 12॥
ஸ்வாஹாந்தே ஜுஹுயாத்தத்ர வர்ணதே³வாய பிண்ட³காந் ।
ஆகா⁴ராவாஜ்யபா⁴கௌ³ ச ப்ரக்ஷிபேத்³வ்யாஹ்ரு’தீ:ஸுதீ: ⁴ ॥ 13॥
ததோ நித⁴நபதயே த்ரயோவிம்ஶஜ்ஜுஹோதி ச ।
ஹோதவ்யா: பஞ்ச ப்³ரஹ்மாணி நமோ ஹிரண்யபா³ஹவே ॥ 14॥
இதி ஸர்வாஹுதிர்ஹுத்வா சதுர்த்²யந்தைஶ்ச மந்த்ரகை: ।
ரு’தம்ஸத்யம் கத்³ருத்³ராய யஸ்ய வகங்கதீதி ச ॥ 15॥
ஏதைஶ்ச ஜுஹுயாத்³வித்³வாநநாஜ்ஞாதத்ரயம் ததா² ।
வ்யாஹ்ரு’தீரத²ஹுத்வா ச தத:ஸ்விஷ்டக்ரு’தம் ஹுநேத் ॥ 16॥
ஹோமஶேஷம் து நிர்வர்த்ய பூர்ணபாத்ரோத³கம் ததா² ।
பூர்ணமஸீதி யஜுஷா ஜலேநாந்யேந ப்³ரு’ம்ஹயேத் ॥ 17॥
ப்³ராஹ்மணேஷ்வம்ரு’தமிதி தஜ்ஜலம் ஶிரஸிக்ஷிபேத் ।
ப்ராச்யாமிதி தி³ஶாம் லிங்கை³ர்தி³க்ஷு தோயம் விநிக்ஷிபேத் ॥ 18॥
ப்³ரஹ்மணே த³க்ஷிணாம் த³த்த்வா ஶாந்த்யை புலகமாஹரேத் ।
ஆஹரிஷ்யாமி தே³வாநாம் ஸர்வேஷாம் கர்மகு³ப்தயே ॥ 19॥

ஜாதவேத³ஸமேநம் த்வாம் புலகைஶ்சா²த³யாம்யஹம் ।
மந்த்ரேணாநேந தம் வஹ்நிம் புலகைஶ்சா²த³யேத்தத: ॥ 20॥
த்ரிதி³நம் ஜ்வலநஸ்தி²த்யை சா²த³நம் புலகை:ஸ்ம்ரு’தம் ।
ப்³ராஹ்மணாந்போ⁴ஜயேத்³ப⁴க்த்யா ஸ்வயம் பு⁴ஞ்ஜீத வாக்³யத: ॥ 21॥
ப⁴ஸ்மாதி⁴க்யமபீ⁴ப்ஸுஸ்து அதி⁴கம் கோ³மயம் ஹரேத் ।
தி³நத்ரயேண யதி³ வா ஏகஸ்மிந்தி³வஸேऽத²வா ॥ 22॥
த்ரு’தீயே வா சதுர்தே² வா ப்ராத:ஸ்நாத்வா ஸிதாம்ப³ர: ।
ஶுக்லயஜ்ஞோபவீதீ ச ஶுக்லமால்யாநுலேபந: ॥ 23॥
ஶுக்லத³ந்தோ ப⁴ஸ்மதி³க்³தோ⁴ மந்த்ரேணாநேந மந்த்ரவித் ।
ௐ தத்³ப்³ரஹ்மேதி சோச்சார்ய பௌலகம் ப⁴ஸ்ம ஸந்த்யஜேத் ॥ 24॥
தத்ர சாவாஹநமுகா²நுபசாராம்ஸ்து ஷோட³ஶ ।
குர்யாத்³வ்யாஹ்ரு’திபி⁴ஸ்த்வேவம் ததோऽக்³நிமுபஸம்ஹரேத் ॥ 25॥
அக்³நிர்ப⁴ஸ்மேதி மந்த்ரேண க்³ரு’ஹ்ணீயாத்³ப⁴ஸ்ம சோத்தரம் ।
அக்³நிரித்யாதி³மந்த்ரேண ப்ரம்ரு’ஜ்ய ச தத: பரம் ॥ 26॥
ஸம்யோஜ்ய க³ந்த⁴ஸலிலை: கபிலாமூத்ரகேண வா ।
சந்த்³ரகுங்குமகாஶ்மீரமுஶிரம் சந்த³நம் ததா² ॥ 27॥
அக³ருத்ரிதயம் சைவ சூர்ணயித்வா து ஸூக்ஷ்மத: ।
க்ஷிபேத்³ப⁴ஸ்மநி தச்சூர்ணமோமிதி ப்³ரஹ்மமந்த்ரத: ॥ 28॥
ப்ரணவேநாஹரேத்³வித்³வாந்ப்³ரு’ஹதோ வடகாநத² ।
அணோரணீயநிதி ஹி மந்த்ரேண ச விசக்ஷண: ॥ 29॥
இத்த²ம் ப⁴ஸ்ம ஸுஸம்பாத்³ய ஶுஷ்கமாத³ய மந்த்ரவித் ।
ப்ரணவேந விம்ரு’ஜ்யாத²ஸப்தப்ரணவமந்த்ரிதம் ॥ 30॥
ஈஶாநேதி ஶிரோதே³ஶே முக²ம் தத்புருஷேண து ।
உருதே³ஶமகோ⁴ரேண கு³ஹ்யம் வாமேந மந்த்ரயேத் ॥ 31॥
ஸத்³யோஜாதேந வை பாதா³ந்ஸர்வாங்க³ம் ப்ரணவேந து ।
தத உத்³தூ⁴ல்ய ஸர்வாங்க³மாபாத³தலமஸ்தகம் ॥ 32॥
ஆசம்ய வஸநம் தௌ⁴தம் ததஶ்சைதத்ப்ரதா⁴ரயேத் ।

புநராசம்ய கர்ம ஸ்வம் கர்துமர்ஹஸி ஸத்தம ॥ 33॥
அத² சதுர்வித⁴ம் ப⁴ஸ்ம கல்பம் ।
ப்ரத²மமநுகல்பம் । த்³விதீயமுபகல்பம் ।
உபோபகல்பம் த்ரு’தீயம் । அகல்பம் சதுர்த²ம் ।
அக்³நிஹோத்ரம் ஸமுத்³பூ⁴தம் விரஜாநலஜமநுகல்பம் ।
வநே ஶுஷ்கம் ஶக்ரு’த்ஸங்க்³ரு’ஹ்ய கல்போக்தவிதி⁴நா
கல்பிதமுபகல்பம் ஸ்யாத் ।
அரண்யே ஶுஷ்ககோ³மயம் சூர்ணீக்ரு’த்ய கோ³மூத்ரை: பிண்டீ³க்ரு’த்ய
யதா²கல்பம் ஸம்ஸ்க்ரு’தமுபோபகல்பம் । ஶிவாலயஸ்த²மகல்பம்
ஶதகல்பம் ச ।
இத்த²ம் சதுர்வித⁴ம் ப⁴ஸ்ம பாபம் நிக்ரு’ந்தயேந்மோக்ஷம் த³தா³தீதி
ப⁴க³வாந்காலாக்³நிருத்³ர: ॥ 34॥
இதி த்ரு’தீயம் ப்³ராஹ்மணம் ॥ 3॥
அத² பு⁴ஸுண்ட:³ காலாக்³நிருத்³ரம் ப⁴ஸ்மஸ்நாநவிதி⁴ம் ப்³ரூஹீதி
ஹோவாசாத² ப்ரணவேந விம்ரு’ஜ்யாத²
ஸப்தப்ரணவேநாபி⁴மந்த்ரிதமாக³மேந து தேநைவ தி³க்³ப³ந்த⁴நம்
காரயேத்புநரபி தேநாஸ்த்ரமந்த்ரேணாங்கா³நி
மூர்தா⁴தீ³ந்யுத்³தூ⁴லயேந்மலஸ்நாநமித³மீஶாநாத்³யை:
பஞ்சபி⁴ர்மந்த்ரைஸ்தநும் க்ரமாத்³தூ⁴லயேத் ।
ஈஶாநேதி ஶிரோதே³ஶம் முக²ம் தத்புருஷேண து । ஊருதே³ஶமகோ⁴ரேண
கு³ஹ்யகம் வாமதே³வத: ।
ஸத்³யோஜாதேந வை பாதோ³ஸர்வாங்க³ம் ப்ரணவேந து । ஆபாத³தலமஸ்தகம்
ஸர்வாங்க³ம் தத உத்³தூ⁴லாசம்ய
வஸநம் தௌ⁴தம் ஶ்வேதம் ப்ரதா⁴ரயேத்³விதி⁴ஸ்நாநமித³ம் ॥
தத்ர ஶ்லோகா ப⁴வந்தி ।
ப⁴ஸ்மமுஷ்டிம் ஸமாதா³ய ஸம்ஹிதாமந்த்ரமந்த்ரிதாம் ।
மஸ்தகாத்பாத³பர்யந்தம் மலஸ்நாநம் புரோதி³தம் ॥ 1॥
தந்மந்த்ரேணைவ கர்தவ்யம் விதி⁴ஸ்நாநம் ஸமாசரேத் ।
ஈஶாநே பஞ்சதா⁴ ப⁴ஸ்ம விகிரேந்மூர்த்⁴நி யத்ரத: ॥ 2॥
முகே² சதுர்த²வக்த்ரேண அகோ⁴ரேணாஷ்டதா⁴ ஹ்ரு’தி³ ।

வாமேந கு³ஹ்யதே³ஶே து த்ரித³ஶஸ்தா²நபே⁴த³த: ॥ 3॥
அஷ்டாவந்தேந ஸாத்⁴யேந பாதா³வத்³தூ⁴ல்ய யத்ரத: ।
ஸர்வாங்கோ³த்³தூ⁴லநம் கார்யம் ராஜந்யஸ்ய யதா²விதி⁴ ॥ 4॥
முக²ம் விநா ச தத்ஸர்வமுத்³தூ⁴ல்ய க்ரமயோக³த: ।
ஸந்த்⁴யாத்³வயே நிஶீதே² ச ததா² பூர்வாவஸாநயோ: ॥ 5॥
ஸுப்த்வா பு⁴க்த்வா பய: பீத்வா க்ரு’த்வா சாவஶ்யகாதி³கம் ।
ஸ்த்ரியம் நபும்ஸகம் க்³ரு’த்⁴ரம் பி³டா³லம் ப³கமூஷிகம் ॥ 6॥
ஸ்ப்ரு’ஷ்ட்வா ததா²விதா⁴நந்யாந்ப⁴ஸ்மஸ்நாநம் ஸமாசரேத் ।
தே³வாக்³நிகு³ருவ்ரு’த்³தா⁴நாம் ஸமீபேऽந்த்யஜத³ர்ஶநே ॥ 7॥
அஶுத்³த⁴பூ⁴தலே மார்கே³குர்யாநோத்³தூ⁴லநம் வ்ரதீ ।
ஶங்க²தோயேந மூலேந ப⁴ஸ்மநா மிஶ்ரணம் ப⁴வேத் ॥ 8॥
யோஜிதம் சந்த³நேநைவ வாரிணா ப⁴ஸ்மஸம்யுதம் ।
சந்த³நேந ஸமாலிம்பேஜ்ஜ்ஞாநத³ம் சூர்ணமேவ தத் ॥ 9॥
மத்⁴யாஹ்நாத்ப்ராக்³ஜலைர்யுக்தம் தோயம் தத³நுவர்ஜயேத் ॥
அத² பு⁴ஸுண்டோ³ ப⁴க³வந்தம் காலாக்³நிருத்³ரம் த்ரிபுண்ட்³ரவிதி⁴ம்
பப்ரச்ச² ॥
தத்ரைதே ஶ்லோகா ப⁴வந்தி ।
த்ரிபுண்ட்³ரம் காரயேத்பஶ்சாத்³ப்³ரஹ்மவிஷ்ணுஶிவாத்மகம் ।
மத்⁴யாங்கு³லிபி⁴ராதா³ய திஸ்ரு’பி⁴ர்மூலமந்த்ரத: ॥ 10॥
அநாமாமத்⁴யமாங்கு³ஷ்டை²ரத²வா ஸ்யாத்த்ரிபுண்ட்³ரகம் ।
உத்³தூ⁴லயேந்முக²ம் விப்ர:க்ஷத்ரியஸ்தச்சி²ரோதி³நம் ॥ 11॥
த்³வாத்ரிம்ஶஸ்தா²நகே சார்த⁴ம் ஷோட³ஶஸ்தா²நகேऽபி வா ।
அஷ்டஸ்தா²நே ததா²சைவ பஞ்சஸ்தா²நேऽபி யோஜயேத் ॥ 12॥
உத்தமாங்கே³லலாடே ச கர்ணயோர்நேத்ரயோஸ்ததா² ।
நாஸாவக்ரே க³லே சைவமம்ஸத்³வயமத: பரம் ॥ 13॥
கூர்பரே மணிப³ந்தே⁴ ச ஹ்ரு’த³யே பார்ஶ்வயோர்த்³வயோ: ।
நாபௌ⁴ கு³ஹ்யத்³வயே சைவமூர்வோ:ஸ்பி²க்³பி³ம்ப³ஜாநுநீ ॥ 14॥

ஜங்கா⁴த்³வயே ச பாதௌ³ ச த்³வாத்ரிம்ஶத்ஸ்தா²நமுத்தமம் ।
அஷ்டமூர்த்யஷ்டவித்³யேஶாந்தி³க்பாலாந்வஸுபி:⁴ ஸஹ ॥ 15॥
த⁴ரோ த்⁴ருவஶ்ச ஸோமஶ்ச க்ரு’பஶ்சைவாநிலோऽநல: ।
ப்ரத்யூபஶ்ச ப்ரபா⁴ஸஶ்ச வஸவோऽஷ்டாவிதீரிதா: ॥ 16॥
ஏதேஷாம் நாமமந்த்ரேண த்ரிபுண்ட்³ராந்தா⁴ரயேத்³பு³த: ⁴ ।
வித³த்⁴யாத்ஷோட³ஶஸ்தா²நே த்ரிபுண்ட்³ரம் து ஸமாஹித: ॥ 17॥
ஶீர்ஷகே ச லலாடே ச கர்ணே கண்டே²ம்ऽஸகத்³வயே ।
கூர்பரே மணிப³ந்தே⁴ ச ஹ்ரு’த³யே நாபி⁴பார்ஶ்வயோ: ॥ 18॥
ப்ரு’ஷ்டே²சைகம் ப்ரதிஸ்தா²நம் ஜபேத்தத்ராதி⁴தே³வதா: ।
ஶிவம் ஶக்திம் ச ஸாதா³க்²யமீஶம் வித்³யாக்²யமேவ ச ॥ 19॥
வாமாதி³நவஶக்தீஶ்ச ஏதா: ஷோட³ஶ தே³வதா: ।
நாஸத்யோ த³ஸ்ரகஶ்சைவ அஶ்விநௌ த்³வௌ ஸமீரிதௌ ॥ 20॥
அத²வா மூர்த்⁴ந்யலீகே ச கர்ணயோ: ஶ்வஸநே ததா² ।
பா³ஹுத்³வயே ச ஹ்ரு’த³யே நாப்⁴யாமூர்வோர்யுகே³ ததா² ॥ 21॥
ஜாநுத்³வயே ச பத³யோ: ப்ரு’ஷ்ட²பா⁴கே³ ச ஷோட³ஶ ।
ஶிவஶ்சேந்த்³ரஶ்ச ருத்³ரார்கௌ விக்⁴நேஶோ விஷ்ணுரேவ ச ॥ 22॥
ஶ்ரீஶ்சைவ ஹ்ரு’த³யேஶஶ்ச ததா² நாபௌ⁴ ப்ரஜாபதி: ।
நாக³ஶ்ச நாக³கந்யாஶ்ச உபே⁴ ச ரு’ஷிகந்யகே ॥ 23॥
பாத³யோஶ்ச ஸமுத்³ராஶ்ச தீர்தா:² ப்ரு’ஷ்டே²ऽபி ச ஸ்தி²தா: ।
ஏவம் வா ஷோட³ஶஸ்தா²நமஷ்டஸ்தா²நந்தோ²ச்யதே ॥ 24॥
கு³ருஸ்தா²நம் லலாடம் ச கர்ணத்³வயமநந்தரம் ।
அஸயுக்³மம் ச ஹ்ரு’த³யம் நாபி⁴ரித்யஷ்டமம் ப⁴வேத் ॥ 25॥
ப்³ரஹ்மா ச ரு’ஷய:ஸப்த தே³வதாஶ்ச ப்ரகீர்திதா: ।
அத²வா மஸ்தகம் பா³ஹூ ஹ்ரு’த³யம் நாபி⁴ரேவ ச ॥ 26॥
பஞ்சஸ்தா²நாந்யமூந்யாஹுர்ப⁴ஸ்மதத்த்வவிதோ³ ஜநா: ।
யதா²ஸம்ப⁴வத:குர்யாத்³தே³ஶகலாத்³யபேக்ஷயா ॥ 27॥
உத்³தூ⁴லநேऽப்யஶக்தஶ்சேத்த்ரிபுண்ட்³ராதீ³நி காரயேத் ।
லலாடே ஹ்ரு’த³யே நாபௌ⁴ க³லே ச மணிப³ந்த⁴யோ: ॥ 28॥

பா³ஹுமத்⁴யே பா³ஹுமூலே ப்ரு’ஷ்டே²சைவ ச ஶீர்ஷகே ॥
லலாடே ப்³ரஹ்மணே நம: । ஹ்ரு’த³யே ஹவ்யவாஹநாய நம: ।
நாபௌ⁴ ஸ்கந்தா³ய நம: । க³லே விஷ்ணவே நம: ।
மத்⁴யே ப்ரப⁴ஞ்ஜநாய நம: । மணிப³ந்தே⁴ வஸுப்⁴யோ நம: ।
ப்ரு’ஷ்டே²ஹரயே நம: । குகுதி³ ஶம்ப⁴வே நம: ।
ஶிரஸி பரமாத்மநே நம: । இத்யாதி³ஸ்தா²நேஷு த்ரிபுண்ட்³ரம்
தா⁴ரயேத் ॥
த்ரிநேத்ரம் த்ரிகு³ணாதா⁴ரம் த்ரயாணாம் ஜநகம் ப்ரபு⁴ம் ।
ஸ்மரந்நம: ஶிவாயேதி லலாடே தத்த்ரிபுண்ட்³ரகம் ॥ 29॥
கூர்பராத:⁴ பித்ரு’ப்⁴யாம் து ஈஶாநாப்⁴யாம் ததோ²பரி ।
ஈஶாப்⁴யாம் நம இத்யுக்த்வா பார்ஶ்வயோஶ்ச த்ரிபுண்ட்³ரகம் ॥ 30॥
ஸ்வச்சா²ப்⁴யாம் நம இத்யுக்த்வா தா⁴ரயேத்தத்ப்ரகோஷ்ட²யோ: ।
பீ⁴மாயேதி ததா² ப்ரு’ஷ்டே² ஶிவாயேதி ச பார்ஶ்வயோ: ॥ 31॥
நீலகண்டா²ய ஶிரஸிக்ஷிபேத்ஸர்வாத்மநே நம: ।
பாபம் நாஶயதே க்ரு’த்ஸ்நமபி ஜந்மாந்தரார்ஜிதம் ॥ 32॥
கண்டோ²பரி க்ரு’தம் பாபம் நஷ்டம் ஸ்யாத்தத்ர தா⁴ரணாத் ।
கர்ணே து தா⁴ரணாத்கர்ணரோகா³தி³க்ரு’தபாதகம் ॥ 33॥
பா³ஹ்வோபா³ஹுக்ரு’தம் பாபம் வக்ஷ:ஸு மநஸா க்ரு’தம் ।
நாப்⁴யாம் ஶிஶ்நக்ரு’தம் பாபம் ப்ரு’ஷ்டே²கு³த³க்ரு’தம் ததா² ॥ 34॥
பார்ஶ்வயோர்தா⁴ரணாத்பாபம் பரஸ்த்ர்யாலிங்க³நாதி³கம் ।
தத்³ப⁴ஸ்மதா⁴ரணம் குர்யாத்ஸர்வத்ரைவ த்ரிபுண்ட்³ரகம் ॥ 35॥
ப்³ரஹ்மவிஷ்ணுமஹேஶாநாம் த்ரய்யக்³நீநாம் ச தா⁴ரணம் ।
கு³ணலோகத்ரயாணாம் ச தா⁴ரணம் தேந வை ஶ்ருதம் ॥ 36॥
இதி சதுர்த²ம் ப்³ராஹ்மணம் ॥ 4॥
மாநஸ்தோகேந மந்த்ரேண மந்த்ரிதம் ப⁴ஸ்ம தா⁴ரயேத் ।
ஊர்த்⁴வபுண்ட்³ரம் ப⁴வேத்ஸாமம் மத்⁴யபுண்ட்³ரம் த்ரியாயுஷம் ॥ 1॥
த்ரியாயுஷாணி குருதே லலாடே ச பு⁴ஜத்³வயே ।

நாபௌ⁴ ஶிரஸி ஹ்ரு’த்பார்ஶ்வே ப்³ராஹ்மணா:க்ஷத்ரியாஸ்ததா² ॥ 2॥
த்ரைவர்ணிகாநாம் ஸர்வேஷாமக்³நிஹோத்ரஸமுத்³ப⁴வம் ।
இத³ம் முக்²யம் க்³ரு’ஹஸ்தா²நாம் விரஜாநலஜம் ப⁴வேத் ॥ 3॥
விரஜாநலஜம் சைவ தா⁴ர்யம் ப்ரோக்தம் மஹர்ஷிபி: ⁴ ।
ஔபாஸநஸமுத்பந்நம் க்³ரு’ஹஸ்தா²நாம் விஶேஷத: ॥ 4॥
ஸமித³க்³நிஸமுத்பந்நம் தா⁴ர்யம் வை ப்³ரஹ்மசாரிணா ।
ஶூத்³ராணாம் ஶ்ரோத்ரியாகா³ரபசநாக்³நிஸமுத்³ப⁴வம் ॥ 5॥
அந்யேஷாமபி ஸர்வேஷாம் தா⁴ர்யம் சைவாநலோத்³ப⁴வம் ।
யதீநாம் ஜ்ஞாநத³ம் ப்ரோக்தம் வநஸ்தா²நாம் விரக்தித³ம் ॥ 6॥
அதிவர்ணாஶ்ரமாணாம் து ஶ்மஶாநாக்³நிஸமுத்³ப⁴வம் ।
ஸர்வேஷாம் தே³வாலயஸ்த²ம் ப⁴ஸ்ம ஶிவாக்³நிஜம் ஶிவயோகி³நாம் ।
ஶிவாலயஸ்த²ம் தல்லிங்க³லிப்தம் வா மந்த்ரஸம்ஸ்காரத³க்³த⁴ம் வா ॥
தத்ரைதே ஶ்லோகா ப⁴வந்தி ।
தேநாதீ⁴தம் ஶ்ருதம் தேந தேந ஸர்வமநுஷ்டி²தம் ।
யேந விப்ரேண ஶிரஸி த்ரிபுண்ட்³ரம் ப⁴ஸ்மநா த்⁴ரு’தம் ॥ 7॥
த்யக்தவர்ணாஶ்ரமாசாரோ லுப்தஸர்வக்ரியோऽபி ய: ।
ஸக்ரு’த்திர்யக்த்ரிபுண்ட்³ராங்கதா⁴ரணாத்ஸோऽபி பூஜ்யதே ॥ 8॥
யே ப⁴ஸ்மதா⁴ரணம் த்யக்த்வா கர்ம குர்வந்தி மாநவா: ।
தேஷாம் நாஸ்தி விநிர்மோக்ஷ:ஸம்ஸாராஜ்ஜந்மகோடிபி: ⁴ ॥ 9॥
மஹாபாதகயுக்தாநாம் பூர்வஜந்மார்ஜிதாக³ஸாம் ।
த்ரிபுண்ட்³ரோத்³தூ⁴லநத்³வேஷோ ஜாயதே ஸுத்³ரு’ட⁴ம் பு³தா:⁴ ॥ 10॥
யேஷாம் கோபோ ப⁴வேத்³ப்³ரஹ்மம்ॅல்லலாடே ப⁴ஸ்மத³ர்ஶநாத் ।
தேஷாமுத்பத்திஸாங்கர்யமநுமேயம் விபஶ்சிதா ॥ 11॥
யேஷாம் நாஸ்தி முநே ஶ்ரத்³தா⁴ ஶ்ரௌதே ப⁴ஸ்மநி ஸர்வதா³ ।
க³ர்பா⁴தா⁴நாதி³ஸம்ஸ்காரஸ்தேஷாம் நாஸ்தீதி நிஶ்சய: ॥ 12॥
யே ப⁴ஸ்மதா⁴ரிணம் த்³ரு’ஷ்ட்வா நரா:குர்வந்தி தாட³நம் ।
தேஷாம் சண்டா³லதோ ஜந்ம ப்³ரஹ்மந்நூஹ்யம் விபஶ்சிதா ॥ 13॥
யேஷாம் க்ரோதோ⁴ ப⁴வேத்³ப⁴ஸ்மதா⁴ரணே தத்ப்ரமாணகே ।

தே மஹாபாதகைர்யுக்தா இதி ஶாஸ்த்ரஸ்ய நிஶ்சய: ॥ 14॥
த்ரிபுண்ட்³றகம் யே விநிந்த³ந்தி நிந்த³ந்தி ஶிவமேவ தே ।
தா⁴ரயந்தி ச யே ப⁴க்த்யா தா⁴ரயந்தி ஶிவம் ச தே ॥ 15॥
தி⁴க்³ப⁴ஸ்மரஹிதம் பா⁴லம் தி⁴க்³க்³ராமமஶிவாலயம் ।
தி⁴க³நீஶார்சநம் ஜந்ம தி⁴க்³வித்³யாமஶிவாஶ்ரயாம் ॥ 16॥
ருத்³ராக்³நேர்யத்பரம் வீர்யம் தத்³ப⁴ஸ்ம பரிகீர்திதம் ।
தஸ்மாத்ஸர்வேஷு காலேஷு வீர்யவாந்ப⁴ஸ்மஸம்யுத: ॥ 17॥
ப⁴ஸ்மநிஷ்ட²ஸ்ய த³ஹ்யந்தே தோ³ஷா ப⁴ஸ்மாக்³நிஸங்க³மாத் ।
ப⁴ஸ்மஸ்நாநவிஶுத்³தா⁴த்மா ப⁴ஸ்மநிஷ்ட²இதி ஸ்ம்ரு’த: ॥ 18॥
ப⁴ஸ்மஸந்தி³க்³த⁴ஸர்வாங்கோ³ ப⁴ஸ்மதீ³ப்தத்ரிபுண்ட்³ரக: ।
ப⁴ஸ்மஶாயீ ச புருஷோ ப⁴ஸ்மநிஷ்ட²இதி ஸ்ம்ரு’த: ॥ 19॥
இதி பஞ்சமம் ப்³ராஹ்மணம் ॥ 5॥
அத² பு⁴ஸுண்ட:³ காலாக்³நிருத்³ரம் நாமபஞ்சகஸ்ய மாஹாத்ம்யம்
ப்³ரூஹீதி ஹோவாச । அத² வஸிஷ்ட²வம்ஶஜஸ்ய ஶதபா⁴ர்யாஸமேதஸ்ய
த⁴நஞ்ஜயஸ்ய ப்³ராஹ்மணஸ்ய ஜ்யேஷ்ட²பா⁴ர்யாபுத்ர: கருண இதி நாம
தஸ்ய ஶுசிஸ்மிதா பா⁴ர்யா । அஸௌ கருணோ ப்⁴ராத்ரு’வைரமஸஹமாநோ
ப⁴வாநீதடஸ்த²ம் ந்ரு’ஸிம்ஹமக³மத் । தத்ர
தே³வஸமீபேऽந்யேநோபாயநார்த²ம்
ஸமர்பிதம் ஜம்பீ³ரப²லம் க்³ரு’ஹீத்வாஜிக்⁴ரத்ததா³ தத்ரஸ்தா²
அஶபந்பாப
மக்ஷிகோ ப⁴வ வர்ஷாணாம் ஶதமிதி । ஸோऽபி ஶாபமாதா³ய மக்ஷிக:
ஸந்ஸ்வசேஷ்டிதம் தஸ்யை நிவேத்³ய மாம் ரக்ஷேதி ஸ்வபா⁴ர்யாமவத³த்ததா³
மக்ஷிகோऽப⁴வத்தமேவம் ஜ்ஞாத்வா ஜ்ஞாதயஸ்தைலமத்⁴யே ஹ்யமாரயந்த்ஸா
ம்ரு’தம் பதிமாதா³யாருந்த⁴தீமக³மத்³போ⁴ ஶுசிஸ்மிதே
ஶோகேநாலமருந்த⁴த்யாஹாமும்
ஜீவயாம்யத்³ய விபூ⁴திமாதா³யேதி ஏஷாக்³நிஹோத்ரஜம் ப⁴ஸ்ம ॥
ம்ரு’த்யுஞ்ஜயேந மந்த்ரேண ம்ரு’தஜந்தௌ ததா³க்ஷிபத் ।
மந்த³வாயுஸ்ததா³ ஜஜ்ஞே வ்யஜநேந ஶுசிஸ்மிதே ॥ 1॥
உத³திஷ்ட²த்ததா³ ஜந்துர்ப⁴ஸ்மநோऽஸ்ய ப்ரபா⁴வத: ।

ததோ வர்ஷஶதே பூர்ணே ஜ்ஞாதிரேகோ ஹ்யமாரயத் ॥ 2॥
ப⁴ஸ்மைவ ஜீவயாமாஸ காஶ்யாம் பஞ்ச ததா³ப⁴வந் ।
தே³வாநபி ததா²பூ⁴தாந்மாமப்யேதாத்³ரு’ஶம் புரா ॥ 3॥
தஸ்மாத்து ப⁴ஸ்மநாம் ஜந்தும் ஜீவயாமி ததா³நகே⁴ ।
இத்யேவமுக்த்வா ப⁴க³வாந்த³தீ⁴சி:ஸமஜாயத ॥ 4॥
ஸ்வரூபம் ச ததோ க³த்வா ஸ்வமாஶ்ரமபத³ம் யயாவிதி ॥
இதா³நீமஸ்ய ப⁴ஸ்மந:ஸர்வாக⁴ப⁴க்ஷணஸாமர்த்²யம்
வித⁴த்த இத்யாஹ । ஶ்ரீகௌ³தமவிவாஹகாலே தாமஹல்யாம்
த்³ரு’ஷ்ட்வா ஸர்வே தே³வா: காமாதுரா அப⁴வந் ததா³
நஷ்டஜ்ஞாநா து³ர்வாஸஸம் க³த்வா பப்ரச்சு²ஸ்தத்³தோ³ஷம்
ஶமயிஷ்யாமீத்யுவாச தத: ஶதருத்³ரேண மந்த்ரேண
மந்த்ரிதம் ப⁴ஸ்ம வை புரா மயாபி த³த்தம் ப்³ரஹ்மஹத்யாதி³ ஶாந்தம் ।
இத்யேவமுக்த்வா து³ர்வாஸா த³த்தவாந்ப⁴ஸ்ம சோத்தமம் ।
ஜாதா மத்³வசநாத்ஸர்வே யூயம் தேऽதி⁴கதேஜஸ: ॥ 5॥
ஶதருத்³ரேண மந்த்ரேண ப⁴ஸ்மோத்³தூ⁴லிதவிக்³ரஹா: ।
நிர்தூ⁴தரஜஸ:ஸர்வே தத்க்ஷணாச்ச வயம் முநே ॥ 6॥
ஆஶ்சர்யமேதஜ்ஜாநீமோ ப⁴ஸ்மஸாமர்த்²யமீத்³ரு’ஶம் ।
அஸ்ய ப⁴ஸ்மந: ஶக்திமந்யாம் ஶ‍்ரு’ணு ।
ஏததே³வ ஹரிஶங்கரயோர்ஜ்ஞாநப்ரத³ம் ।
ப்³ரஹ்மஹத்யாதி³ பாபநாஶகம் ।
மஹாவிபூ⁴தித³மிதி ஶிவவக்ஷஸி ஸ்தி²தம் நகே²நாதா³ய
ப்ரணவேநாபி⁴மந்த்ர்ய கா³யத்ர்யா பஞ்சாக்ஷரேணாபி⁴மந்த்ர்ய
ஹரிர்மஸ்தககா³த்ரேஷு ஸமர்பயேத் । ததா²ஹ்ரு’தி³ த்⁴யாயஸ்வேதி
ஹரிமுக்த்வா ஹர:ஸ்வஹ்ரு’தி³ த்⁴யாத்வா த்³ரு’ஷ்டோ த்³ரு’ஷ்ட இதி
ஶிவமாஹ ।
ததோ ப⁴ஸ்ம ப⁴க்ஷயேதி ஹரிமாஹ ஹரஸ்தத: ।
ப⁴க்ஷயிஷ்யே ஶிவம் ப⁴ஸ்ம ஸ்நாத்வாஹம் ப⁴ஸ்மநா புரா ॥ 7॥
ப்ரு’ஷ்டேஶ்வரம் ப⁴க்திக³ம்யம் ப⁴ஸ்மாப⁴க்ஷயத³ச்யுத: ।
தத்ராஶ்சர்யமதீவாஸீத்ப்ரதிபி³ம்ப³ஸமத்³யுதி: ॥ 8॥

வாஸுதே³வ: ஶுத்³த⁴முக்தாப²லவர்ணோऽப⁴வத்க்ஷணாத் ।
ததா³ப்ரப்⁴ரு’தி ஶுக்லாபோ⁴ வாஸுதே³வ: ப்ரஸந்நவாந் ॥ 9॥
ந ஶக்யம் ப⁴ஸ்மநோ ஜ்ஞாநம் ப்ரபா⁴வம் தே குதோ விபோ⁴ ।
நமஸ்தேऽஸ்து நமஸ்தேऽஸ்து த்வாமஹம் ஶரணம் க³த: ॥ 10॥
த்வத்பாத³யுக³ளே ஶம்போ⁴ ப⁴க்திரஸ்து ஸதா³ மம ।
ப⁴ஸ்மதா⁴ரணஸம்பந்நோ மம ப⁴க்தோ ப⁴விஷ்யதி ॥ 11॥
அத ஏவைஷா பூ⁴திர்பூ⁴திகரீத்யுக்தா । அஸ்ய புரஸ்தாத்³வஸவ
ஆஸந்ருத்³ரா த³க்ஷிணத ஆதி³த்யா: பஶ்சாத்³விஶ்வேதே³வா
உத்தரதோ ப்³ரஹ்மவிஷ்ணுமஹேஶ்வரா யாப்⁴யாம் ஸூர்யாசந்த்³ரமஸௌ
பார்ஶ்வயோஸ்ததே³தத்³ரு’சாப்⁴யுக்தம் ।
ரு’சோ அக்ஷரே பரமே வ்யோமந் யஸ்மிந்தே³வா அதி⁴விஶ்வே நிஷேது:³ ।
யஸ்தந்ந வேத³ கிம்ரு’சா கரிஷ்யதி ய இத்தத்³விது³ஸ்த இமே ஸமாஸதே ।
ய ஏதத்³ப்³ரு’ஹஜ்ஜாபா³லம் ஸார்வகாமிகம் மோக்ஷத்³வாரம்ரு’ங்மயம்
யஜுர்மயம் ஸாமமயம் ப்³ரஹ்மமயமம்ரு’தமயம் ப⁴வதி ।
ய ஏதத்³ப்³ரு’ஹஜ்ஜாபா³லம் பா³லோ வா வேத³ஸ மஹாந்ப⁴வதி ।
ஸ கு³ரு:ஸர்வேஷாம் மந்த்ராணாமுபதே³ஷ்டா ப⁴வதி ।
ம்ரு’த்யுதாரகம் கு³ருணா லப்³த⁴ம் கண்டே² பா³ஹௌ ஶிகா²யாம்
வா ப³த்⁴நீத । ஸப்தத்³வீபவதீ பூ⁴பி⁴ர்த³க்ஷிணார்த²ம் நாவகல்பதே ।
தஸ்மாச்ச்²ரத்³த⁴யா யாம் காஞ்சித்³கா³ம் த³த்³யாத்ஸா த³க்ஷிணா ப⁴வதி ॥ 12॥
இதி ஷஷ்ட²ம் ப்³ராஹ்மணம் ॥ 6॥
அத² ஜநகோ வைதே³ஹோ யாஜ்ஞவல்க்யமுபஸமேத்யோவாச
ப⁴க³வாந் த்ரிபுண்ட்³ரவிதி⁴ம் நோ ப்³ரூஹீதி ஸ ஹோவாச
ஸத்³யோஜாதாதி³பஞ்சப்³ரஹ்மமந்த்ரை: பரிக்³ரு’ஹ்யாக்³நிரிதி
ப⁴ஸ்மேத்யபி⁴மந்த்ர்ய மாநஸ்தோக இதி ஸமுத்³த்⁴ரு’த்ய
த்ரியாயுஷமிதி ஜலேந ஸம்ம்ரு’ஜ்ய த்ர்யம்ப³கமிதி
ஶிரோலலாடவக்ஷ:ஸ்கந்தே⁴ஷு த்⁴ரு’த்வா பூதோ ப⁴வதி
மோக்ஷீ ப⁴வதி । ஶதருத்³ரேண யத்ப²லமவப்நோதி தத்ப²லமஶ்நுதே
ஸ ஏஷ ப⁴ஸ்மஜ்யோதிரிதி வை யாஜ்ஞவல்க்ய: ॥ 1॥
ஜநகோ ஹ வைதே³ஹ:ஸ ஹோவாச யாஜ்ஞவல்க்யம் ப⁴ஸ்மதா⁴ரணாத்கிம்
ப²லமஶ்நுத இதி ஸ ஹோவாச தத்³ப⁴ஸ்மதா⁴ரணாதே³வ

முக்திர்ப⁴வதி தத்³ப⁴ஸ்மதா⁴ரணாதே³வ ஶிவஸாயுஜ்யமவாப்நோதி
ந ஸ புநராவர்ததே ந ஸ புநராவர்ததே ஸ ஏஷ ப⁴ஸ்மஜ்யோதிரிதி
வை யாஜ்ஞவல்க்ய: ॥ 2॥
ஜநகோ ஹ வைதே³ஹ:ஸ ஹோவாச யாஜ்ஞவல்க்யம் ப⁴ஸ்மதா⁴ரணாத்கிம்
ப²லமஶ்நுதே ந வேதி தத்ர பரமஹம்ஸாநாமஸம்வர்தக-
ஆருணிஶ்வேதகேதுது³ர்வாஸரு’பு⁴நிதா³க⁴ஜட³ப⁴ரதத³த்தாத்ரேய-
ரைவதகபு⁴ஸுண்ட³ப்ரப்⁴ரு’தயோ விபூ⁴திதா⁴ரணாதே³வமுக்தா:ஸ்யு:
ஸ ஏஷ ப⁴ஸ்மஜ்யோதிரிதி வை யாஜ்ஞவல்க்ய: ॥ 3॥
ஜநகோ ஹ வைதே³ஹ:ஸ ஹோவாச யாஜ்ஞவல்க்ய ப⁴ஸ்மஸ்நாநேந
கிம் ஜாயத இதி யஸ்ய கஸ்யசிச்ச²ரீரே யாவந்தோ ரோமகூபாஸ்தாவந்தி
லிங்கா³நி பூ⁴த்வா திஷ்ட²ந்தி ப்³ராஹ்மணோ வா க்ஷத்ரியோ வா வைஶ்யோ வா
ஶூத்³ரோ வா தத்³ப⁴ஸ்மதா⁴ரணாதே³தச்ச²ப்³த³ஸ்ய ரூபம்
யஸ்யாம் தஸ்யாம் ஹ்யேவாவதிஷ்ட²தே ॥ 4॥
ஜநகோ ஹ வைதே³ஹ:ஸ ஹோவாச பைப்பலாதே³ந ஸஹ
ப்ரஜாபதிலோஅகம் ஜகா³ம தம் க³த்வோவாச போ⁴ ப்ரஜாபதே
த்ரிபுண்ட்³ரஸ்ய மாஹாத்ம்யம் ப்³ரூஹீதி தம் ப்ரஜாபதிரப்³ரவீத்³-
யதை²வேஶ்வரஸ்ய மாஹாத்ம்யம் ததை²வ த்ரிபுண்ட்³ரஸ்யேதி ॥ 5॥
அத²பைப்பலாதோ³வைகுண்ட²ம் ஜகா³ம தம் க³த்வோவாச
போ⁴ விஷ்ணோ த்ரிபுண்ட்³ரஸ்ய மாஹாத்ம்யம் ப்³ரூஹீதி யதை²வேஶ்வரஸ்ய
மாஹாத்ம்யம் ததை²வ த்ரிபுண்ட்³ரகஸ்யேதி விஷ்ணுராஹ ॥ 6॥
அத²பைப்பலாத:³ காலாக்³நிருத்³ரம் பரிஸமேத்யோவாசாதீ⁴ஹி
ப⁴க³வந் த்ரிபுண்ட்³ரஸ்ய விதி⁴மிதி த்ரிபுண்ட்³ரஸ்ய விதி⁴ர்மயா
வக்தும் ந ஶக்ய இதி ஸத்யமிதி ஹோவாசாத² ப⁴ஸ்மச்ச²ந்ந:
ஸம்ஸாராந்முச்யதே ப⁴ஸ்மஶய்யாஶயாநஸ்தச்ச²ப்³த³கோ³சர:
ஶிவஸாயுஜ்யமவாப்நோதி ந ஸ புநராவர்ததே ருத்³ராத்⁴யாயீ
ஸந்நம்ரு’தத்வம் ச க³ச்ச²தி ஸ ஏஷ ப⁴ஸ்மஜ்யோதிர்விபூ⁴தி-
தா⁴ரணாத்³ப்³ரஹ்மைகத்வம் ச க³ச்ச²தி விபூ⁴திதா⁴ரணாதே³வ
ஸர்வேஷு தீர்தே²ஷு ஸ்நாதோ ப⁴வதி விபூ⁴திதா⁴ரணாத்³வாராணஸ்யாம்
ஸ்நாநேந யத்ப²லமவாப்நோதி தத்ப²லமஶ்நுதே ஸ ஏஷ
ப⁴ஸ்மஜ்யோதிர்யஸ்ய கஸ்யசிச்ச²ரீரே த்ரிபுண்ட்³ரஸ்ய லக்ஷ்ம வர்ததே

ப்ரத²மா ப்ரஜாபதிர்த்³விதீயா விஷ்ணுஸ்த்ரு’தீயா ஸதா³ஶிவ இதி
ஸ ஏஷ ப⁴ஸ்மஜ்யோதிரிதி ஸ ஏஷ ப⁴ஸ்மஜ்யோதிரிதி ॥ 7॥
அத² காலாக்³நிருத்³ரம் ப⁴க³வந்தம் ஸநத்குமார:
பப்ரச்சா²தீ⁴ஹி ப⁴க³வந்ருத்³ராக்ஷதா⁴ரணவிதி⁴ம்
ஸ ஹோவாச ருத்³ரஸ்ய நயநாது³த்பந்நா ருத்³ராக்ஷா இதி
லோகே க்²யாயந்தே ஸதா³ஶிவ:ஸம்ஹாரகாலே ஸம்ஹாரம்
க்ரு’த்வா ஸம்ஹாராக்ஷம் முகுலீகரோதி தந்நயநாஜ்ஜாதா
ருத்³ராக்ஷா இதி ஹோவாச தஸ்மாத்³ருத்³ராக்ஷத்வமிதி தத்³ருத்³ராக்ஷே
வாக்³விஷயே க்ரு’தே த³ஶகோ³ப்ரதா³நேந யத்ப²லமவாப்நோதி
தத்ப²லமஶ்நுதே ஸ ஏஷ ப⁴ஸ்மஜ்யோதீ ருத்³ராக்ஷ இதி
தத்³ருத்³ராக்ஷம் கரேண ஸ்ப்ரு’ஷ்ட்வா தா⁴ரணமாத்ரேண
த்³விஸஹஸ்ரகோ³ப்ரதா³நப²லம் ப⁴வதி । தத்³ருத்³ராக்ஷே
ஏகாத³ஶருத்³ரத்வம் ச க³ச்ச²தி । தத்³ருத்³ராக்ஷே ஶிரஸி
தா⁴ர்யமாணே கோடிகோ³ப்ரதா³நப²லம் ப⁴வதி । ஏதேஷாம்
ஸ்தா²நாநாம் கர்ணயோ: ப²லம் வக்தும் ந ஶக்யமிதி ஹோவாச ।
மூர்த்⁴நி சத்வாரிம்ஶச்சி²கா²யாமேகம் த்ரயம் வா
ஶ்ரோத்ரயோர்த்³வாத³ஶ கர்ணே த்³வாத்ரிம்ஶத்³பா³ஹ்வோ: ஷோட³ஶ
ஷோட³ஶ த்³வாத³ஶ த்³வாத³ஶ மணிப³ந்த⁴யோ:ஷட்
ஷட³ங்கு³ஷ்ட²யோஸ்தத:ஸந்த்⁴யாம் ஸகுஶோऽஹரஹருபா-
ஸீதாக்³நிர்ஜ்யோதிரித்யாதி³பி⁴ரக்³நௌ ஜுஹுயாத் ॥ 8॥
இதி ஸப்தமம் ப்³ராஹ்மணம் ॥ 7॥
அத² ப்³ரு’ஹஜ்ஜாபா³லஸ்ய ப²லம் நோ ப்³ரூஹி ப⁴க³வந்நிதி
ஸ ஹோவாச ய ஏதத்³ப்³ரு’ஹஜ்ஜாபா³லம் நித்யமதீ⁴தே
ஸோऽக்³நிபூதோ ப⁴வதி ஸ வாயுபூதோ ப⁴வதி ஸ ஆதி³த்யபூதோ ப⁴வதி
ஸ ஸோமபூதோ ப⁴வதி ஸ ப்³ரஹ்மபூதோ ப⁴வதி ஸ விஷ்ணுபூதோ ப⁴வதி
ஸ ருத்³ரபூதோ ப⁴வதி ஸ ஸர்வபூதோ ப⁴வதி ஸ ஸர்வபூதோ ப⁴வதி ॥ 1॥
ய ஏதத்³ப்³ரு’ஹஜ்ஜாபா³லம் நித்யமதீ⁴தே ஸோऽக்³நிம் ஸ்தம்ப⁴யதி
ஸ வாயும் ஸ்தம்ப⁴யதி ஸ ஆதி³த்யம் ஸ்தம்ப⁴யதி ஸ ஸோமம் ஸ்தம்ப⁴யதி
ஸ உத³கம் ஸ்தம்ப⁴யதி ஸ ஸர்வாந்தே³வாந்ஸ்தம்ப⁴யதி ஸ
ஸர்வாந்க்³ரஹாந்ஸ்தம்ப⁴யதி ஸ விஷம் ஸ்தம்ப⁴யதி ஸ விஷம்
ஸ்தம்ப⁴யதி ॥ 2॥

ய ஏதத்³ப்³ரு’ஹஜ்ஜாபா³லம் நித்யமதீ⁴தே ஸ ம்ரு’த்யும் தரதி ஸ
பாப்மாநம்
தரதி ஸ ப்³ரஹ்மஹத்யாம் தரதி ஸ ப்⁴ரூணஹத்யாம் தரதி ஸ
வீரஹத்யாம்
தரதி ஸ ஸர்வஹத்யாம் தரதி ஸ ஸம்ஸாரம் தரதி ஸ ஸர்வம் தரதி
ஸ ஸர்வம் தரதி ॥ 3॥
ய ஏதத்³ப்³ரு’ஹஜ்ஜாபா³லம் நித்யமதீ⁴தே ஸ பூ⁴ர்லோகம் ஜயதி ஸ
பு⁴வர்லோகம் ஜயதி
ஸ ஸுவர்லோகம் ஜயதி ஸ மஹர்லோகம் ஜயதி ஸ தபோலோகம் ஜயதி
ஸ ஜநோலோகம் ஜயதி ஸ ஸத்யலோகம் ஜயதி ஸ ஸர்வாம்ல்லோகாஞ்ஜயதி ॥ 4॥
ய ஏதத்³ப்³ரு’ஹஜ்ஜாபா³லம் நித்யமதீ⁴தே ஸ ரு’சோऽதீ⁴தே ஸ
யஜூம்ஷ்யதீ⁴தே
ஸ ஸாமாந்யதீ⁴தே ஸோऽத²ர்வணமதீ⁴தே ஸோऽங்கி³ரஸமதீ⁴தே ஸ ஶாகா²
அதீ⁴தே ஸ கல்பாநதீ⁴தே ஸ நாரஶம்ஸீரதீ⁴தே ஸ புரணாந்யதீ⁴தே
ஸ ப்³ரஹ்மப்ரணவமதீ⁴தே ஸ ப்³ரஹ்மப்ரணவமதீ⁴தே ॥ 5॥
அநுபநீதஶதமேகமேகேநோபநீதேந தத்ஸமமுபநீதஶதமேகமேகேந
க்³ரு’ஹஸ்தே²ந தத்ஸமம் க்³ரு’ஹஸ்த²ஶதமேகமேகேந வாநப்ரஸ்தே²ந
தத்ஸமம் வாநப்ரஸ்த²ஶதமேகேமேகேந யதிநா தத்ஸமம் யதீநாம் து
ஶதம் பூர்ணமேகமேகேந ருத்³ரஜாபகேந தத்ஸமம்
ருத்³ரஜாபகஶதமேகேமேகேந
அத²ர்வஶிர:ஶிகா²த்⁴யாபகேந தத்ஸமமத²ர்வஶிர:ஶாகா²-
த்⁴யாபகஶதமேகமேகேந ப்³ரு’ஹஜ்ஜாபா³லோபநிஷத³த்⁴யாபகேந
தத்ஸமம் தத்³வா ஏதத்பரம் தா⁴ம ப்³ரு’ஹஜ்ஜபா³லோபநீஷஜ்ஜபஶீலஸ்ய
யத்ர ந ஸூர்யஸ்தபதி யத்ர ந வாயுர்வாதி யத்ர ந சந்த்³ரமா பா⁴தி
யத்ர ந நக்ஷத்ராணி பா⁴ந்தி யத்ர நாக்³நிர்த³ஹதி யத்ர ந ம்ரு’த்யு:
ப்ரவிஶதி
யத்ர ந து:³கா²நி ப்ரவிஶந்தி ஸதா³நந்த³ம் பரமாநந்த³ம் ஶாந்தம்
ஶாஶ்வதம் ஸதா³ஶிவம் ப்³ரஹ்மாதி³வந்தி³தம் யோகி³த்⁴யேயம் பரம் பத³ம்
யத்ர க³த்வா ந நிவர்தந்தே யோகி³நஸ்ததே³தத்³ரு’சாப்⁴யுக்தம் । தத்³விஷ்ணோ:

பரமம் பத³ம் ஸதா³ பஶ்யந்தி ஸூரய: । தி³வீவ சக்ஷு–?–

தம் ॥
தத்³விப்ராஸோ விபந்யவோ ஜாக்³ரு’வாம்ஸ:ஸமிந்த⁴தே । விஷ்ணோர்யத்பரமம்
பத³ம் ॥
ௐ ஸத்யமித்யுபநிஷத் ॥ 6॥
இத்யஷ்டமம் ப்³ராஹ்மணம் ॥ 8॥
ௐ ப⁴த்³ரம் கர்ணேபி: ⁴ ஶ‍்ரு’ணுயாம தே³வா: ।
ப⁴த்³ரம் பஶ்யேமாக்ஷபி⁴ர்யஜத்ரா: ।
ஸ்தி²ரைரங்கை³ஸ்துஷ்டுவாꣳஸஸ்தநூபி: ⁴ ।
வ்யஶேம தே³வஹிதம் யதா³யு: ॥
ஸ்வஸ்தி ந இந்த்³ரோ வ்ரு’த்³த⁴ஶ்ரவா: ।
ஸ்வஸ்தி ந: பூஷா விஶ்வவேதா:³ ।
ஸ்வஸ்தி நஸ்தார்க்ஷ்யோ அரிஷ்டநேமி: ।
ஸ்வஸ்தி நோ ப்³ரு’ஹஸ்பதித³தா⁴து ॥
ௐ ஶாந்தி: ஶாந்தி: ஶாந்தி: ॥
இத்யத²ர்வவேதீ³ய ப்³ரு’ஹஜ்ஜாபா³லோபநிஷத்ஸமாப்தா ॥

